
ALDE BATETIK, ROSA PÉREZ ESQUERDO ANDREAK, OSAKIDETZAKO 
ZUZENDARI NAGUSIAK; ETA BESTETIK, JOSU XABIER LLANO HERNAIZ 
JAUNAK, OSATEK-EKO ZUZENDARI KUDEATZAILE GISA, OSATEK ETA 
OSAKIDETZAREN MENDEKO OSASUN-ZERBITZUEN GAINERAKO 
ERAKUNDEEN ARTEKO HARREMANAK ARAUTZEN DITUEN HITZARMEN HAU 
SINATU DUTE. 

 
   

ESTIPULAZIOAK 
 

LEHENENGOA.- XEDEA 

1.1.- Hitzarmen arauemaile hau sinatzen duen OSATEKek Euskadiko Osasun Sistemak 
babestutako herritarrei arreta emateko eta zerbitzuak emateko eginkizunak bete 
behar ditu, aurrerago zehazten diren hedaduran eta baldintzetan. 

1.2.- OSATEKek, bere giza baliabideekin eta baliabide teknikoekin, Euskadiko Osasun 
Sistemak babestutako biztanleak artatuko ditu, laguntza-euskarriaren 
konplexutasun-mailaren arabera. 

OSATEKen eginkizunak betetzeko, zuzenean haren mende egongo dira 
erresonantzia magnetikoko zerbitzuak ematen dituzten zentroak. Hona hemen 
zentroak: 

• Donostialdeko ESI, Donostiako Unibertsitate Ospitaleko egoitzak eta Amara 
Berriko anbulatorioa; 

• Barrualde-Galdakaoko ESI, Galdakaoko Ospitalea; 

• Arabako ESI, Txagorritxuko egoitza eta Santiagoko egoitza; 

• Uribeko ESI, Urdulizko Ospitalea; 

• Bilbo-Basurtu ESI, Indautxu anbulatorioa (Areilza doktorea) eta Deustuko 
anbulatorioa; 

• Goierri-Urola Garaiko ESI, Zumarragako Ospitalea eta 

• Debabarrena ESI, Eibarko Ospitalea, 

1.3.- Euskal Autonomia Erkidegoaren eremuan zehazten diren Osasun Sustapen eta 
Prebentzio Sanitarioko Programetan jardungo du eta lankidetzan arituko da. 

1.4.- Eskaintza asistentzial eta prebentibo horretaz gain, OSATEKek OSAKIDETZA-
Euskal Osasun Zerbitzuak agintzen dizkion irakaskuntza, graduatu aurreko eta 
graduondoko jarduerak eta ikerketa-jarduerak egingo ditu. 

1.5.- Aurreko ondorioetarako, eta aipatutako laguntza-modalitateei dagokienez, I. 
eranskinean deskribatzen den zerbitzu-zorroa eta jarduera-aurreikuspena hartuko 
dira akordio arautzaile honen xedetzat. 

1.6.- Kontratu honetan jasotzen diren prestazio sanitarioak Osasun Sistema 
Nazionalaren Prestazio Sanitarioei buruzko irailaren 15eko 1030/2006 Errege 
Dekretuan adierazten den antolamenduaren araberakoak izango dira. 

BIGARRENA.- EREMUA 

2.1.- OSATEKek, lehentasunez eta asistentzia-plangintzako arrazoiengatik, Euskal 
Autonomia Erkidegoaren lurralde-eremuan adskribatuko du biztanleria babestua; 
beraz, behartuta egongo da OSAKIDETZAko osasun-zerbitzuen erakundeek 
egiten dituzten zerbitzuen eskaerei baldintza berdinetan erantzutera. 

 

HIRUGARRENA. – ZERBITZUETARAKO SARBIDEA 

3.1.- Inola ere ez da alderik egongo osasun-laguntzan eta erabiltzaileei ematen zaien 
tratuan, horien jatorria edozein dela ere. Asistentzia-modalitate guztietan, 
onarpen-zerbitzuaren bidez egingo da sarbidea, Osasunari buruzko Lege 
Orokorraren 16. artikuluan xedatutakoaren arabera. 

3.2.- OSATEKek ezingo die Euskadiko Osasun Sistemak babestutako erabiltzaileei 
eskatu hitzarmen arautzaile honetan jasotako prestazioengatiko ekarpen 
ekonomiko osagarririk. 

3.3.- Erabiltzailea OSATEKen zerbitzuetara sartu ahal izateko, horretarako ezartzen den 
berariazko dokumentazioa aurkeztu beharko du. 

3.4.- Bai osasun-estaldura behar bezala identifikatzeko, bai Osasunari buruzko Lege 
Orokorraren 83. artikuluan aurreikusitako ordaina jasotzeko, OSATEKek Osasun 
Identifikazioko Txartela (OTI) eskatu beharko die Euskadiko Osasun Sistemak 
babestutako erabiltzaileei, eta, hala badagokio, beste egiaztagiri batzuk Osasun 
Sistema Nazionalak babestutako onuradunentzat. 

 Artatutako erabiltzaileentzako prestazioen kasuan, emandako osasun-laguntza 
hirugarren batek ordaindu behar badu, zentroak beharrezkotzat jotzen duen 
dokumentazioa eskatu beharko du, OSAKIDETZAk ordaindu behar duen 
hirugarren horri behar bezala fakturatu ahal izateko. 

 

LAUGARRENA.- ERABILTZAILEAREN ESKUBIDEAK 

 

4.1.- OSATEKek, erabiltzailearen eskubideei dagokienez, Euskadiko Antolamendu 
Sanitarioari buruzko ekainaren 26ko 8/97 Legearen II. tituluko II. kapituluan eta 
Historia klinikoari eta osasun-arloko paziente eta profesionalek OSAKIDETZAko 
dokumentazio klinikoaren arloan dituzten eskubide eta obligazioei buruzko 
martxoaren 13ko 38/2012 Dekretuan agindutakoa aplikatuko du, bai eta Osasunari 
buruzko apirilaren 25eko 14/1986 Lege Orokorraren 10. artikuluan eta Euskadiko 
Sistema Sanitarioko Pertsonen Eskubide eta Betebeharrei buruzko Adierazpena 
onartzen duen uztailaren 21eko 147/2015 Dekretuan xedatutakoa ere. 

4.2.- Historia klinikoari eta osasun-arloko paziente eta profesionalek dokumentazio 
klinikoaren arloan dituzten eskubide eta obligazioei buruzko martxoaren 13ko 
38/2012 Dekretuan jasotako irizpide eta arauen arabera, OSATEKek informazio 
egoki guztia sartuko du OSAKIDETZAren dokumentazio klinikoko sistemetan. 

4.3.- OSATEKek, oro har, eta bere zuzendaritzak, bereziki, konpromisoa hartzen dute 
baimen informatua idatziz emateko honako prozedura diagnostiko hauetan, horien 
arriskuagatik beharrezkoa denean: haurdun dauden pazienteen miaketak, teknika 
inbaditzaileak (bularra markatzea), indukzio anestesikodun miaketak/sedazioa eta 
ikerketa-azterlanak. Horrez gain, eta kasu guztietan, ezarritako segurtasun-
neurriak aplikatuko dira, idatzizko segurtasun-galdetegi bat betez. 

4.4.- Euskadiko Osasun Sistemak babestutako erabiltzaileek osasun-zerbitzuen 
erabilerak eragindako gastuak ezagutzeko eskubidea izango dute, zerbitzu horiek 
zuzenean ordaintzen ez badituzte ere. 

4.5.- OSATEKek, OSAKIDETZAko zerbitzu-erakundeek bidalitako Euskadiko Osasun 
Sistemako pazienteen datu pertsonalen fitxategiei dagokienez, datu horiek 
2016/679 (EB) Erregelamenduaren arabera tratatuko ditu (2016/679 (EB) 
Erregelamendua, 2016ko apirilaren 27koa, Europako Parlamentuarena eta 
Kontseiluarena, datu pertsonalen tratamenduari dagokionez pertsona fisikoen 
babesari eta datu horien zirkulazio askeari buruzko arauak ezartzen dituena). Datu 
horiei dagokienez, tratamendu-eragile gisa jardungo du, eta ez die inola ere datu 
horiek hirugarrenei lagako, OSAKIDETZAk erregelamendu horretan 
ezarritakoaren arabera berariaz eta idatziz agintzen ez badu. Datu Pertsonalak 
Babesteari eta Eskubide Digitalak Bermatzeari buruzko 3/2018 Lege Organikoa 
(DPBEDBLO) ere aplikatuko da, 2018ko maiatzaren 25etik aurrera aplikatzekoa. 

OSATEKek bere baliabideekin tratatzen dituen datu pertsonalen segurtasuna 
bermatzeko segurtasun-neurri teknikoak eta antolakuntzakoak aplikatuko ditu, eta 
ez zaizkio aplikatuko OSAKIDETZAren baliabide korporatiboekin egiten dituen 
kasuetan, hitzarmen honen laugarren (4.2) eta bederatzigarren (9.2) 
estipulazioetan ezarritakoaren arabera. 

OSAKIDETZAko zerbitzu-erakundeen eta OSATEKen arteko harremanaren 
erregulazioa, datu pertsonalen babesari dagokionez, eta azken horrek arlo 
horretan ezarri behar dituen segurtasun-neurriak hitzarmen honen IV. eranskinean 
ezartzen dira, hurrenez hurren. 
 

BOSGARRENA.- KALITATEA SUSTATZEA 

5.1.- OSATEKek konpromisoa hartzen du ematen dituen zerbitzuak bere baliabideek 
ahalbidetzen duten kalitaterik handienarekin egiteko. Ildo horretan, OSATEKek 
jarduera espezifikoak sustatuko ditu kalitatearen arloan, Osasun Saileko nahiz 
OSAKIDETZA erakunde publikoko administrazioko organo sanitarioek ematen 
dituzten orientabide estrategiko eta orokorrei jarraituz. 

5.2.- OSAKIDETZAko organo eskudunak, asistentziaren kalitatearen arloan, zentroa 
osatzen duten zerbitzu eta unitateei buruz egokitzat jotzen dituen auditoria guztiak 
egin ahal izango ditu. OSATEKek kalitate-auditoretzak egiteko eskatzen diren 
informazioa, datuak eta sarbidea emateko betebeharra hartzen du bere gain. 

5.3.- Aldeek dokumentu honen II. eranskinean agertzen diren kalitate-konpromisoak 
adostu dituzte. 

5.4.- Zerbitzuak ematean hizkuntza ofizialak normaltasunez erabiltzea ere asistentziaren 
kalitatearen adierazlea da. Alde horretatik, bi erakundeek euskararen erabilera 
normalizatzeko duten estrategiarekin bat etorriz, OSAKIDETZAk eta OSATEKek 
batera eta koordinatuta parte hartzea sustatuko dute erabiltzaileen hizkuntza-
eskubideak errespetatzeko eta bermatzeko proiektuetan. 

 

SEIGARRENA.- BALDINTZA EKONOMIKOAK 

6.1.- Akordio honen jardueraren finantzaketaren esparrua Euskal Autonomia 
Erkidegoaren 2024ko ekitaldirako Aurrekontu Orokorrak dira. 

6.2.- Dokumentu honetan kontratatzen den zerbitzu- eta jarduera-zorroaren 
kontraprestazio ekonomikoa III. eranskinean zehazten dena izango da (I. 
eranskinean daude zehaztuta). 

 

ZAZPIGARRENA. - FAKTURAZIOA ETA ABONUAK 

7.1.- Hitzarmen honetan jasotzen den finantzaketak estaldura publikoaren bidez 
emandako zerbitzuak baino ez ditu hartzen, bermatzailea aseguru publikoa 
denean, eta, azken batean, OSAKIDETZAko zerbitzu-erakundeek eskatutakoak. 

7.2.- OSATEKek aurreko hilabetean emandako zerbitzuen faktura aurkeztuko die 
zerbitzuak eskatzen dituzten zentroei, egoki den dokumentazio gehigarriarekin 
batera, fakturatu beharreko hilabetea amaitu eta gehienez ere 30 eguneko epean. 

Salbuespen gisa, epe hori 60 egunera arte luzatu ahal izango da aldi baterako. 

7.3.- Fakturan berariaz aipatuko dira, besteak beste, artatutako erabiltzailea OTI 
zenbakiaren arabera identifikatzea, prestazio-mota eta fakturatutako zenbatekoa, 
hitzarmen honetan ezarritako tarifen arabera, eta OSAKIDETZAk adierazitako 
fakturazio-ohar galdagarri guztiak kontuan hartuta. 

7.4.- III. eranskinean adierazitako balorazioaren arabera fakturatuko diren zerbitzuak I. 
eranskineko zerbitzu-zorroan jasotakoak izango dira soil-soilik. 

7.5.- Zerbitzuen zentro eskatzaileek informazio osagarria eskatu ahal izango dute 
faktura behar bezala egiaztatzeko beharrezkoa denean.  

7.6. - Hileko fakturak ordainketa egin eta hurrengo 30 egunetan ordainduko dira. 
Zerbitzu-erakundeak behar bezala erkatu ez badu, zordunketa- edo ordainketa-
doikuntzak hurrengo hileko faktura baino lehen egingo dira. 

7.7.- Proba egiteko anestesia aplikatu behar denean, OSATEKek anestesiologia-
zerbitzurik ez duenez, prozedura mediko hori OSAKIDETZAko langileek egingo 
dute, eta langile horiek mendeko dituen ESIaren eskumena izango da, bai proba 
egiteko behar den ekipamendua eta materiala hornitzea, bai hura mantentzea eta 
birjartzea. 

Ekipamendu hori erresonantzia magnetikoarekin bateragarria izan beharko da, 
xede horretarako baino ez da erabiliko, eta OSATEKen zentroetan kokatuko da. 

Era berean, OSATEKek erabakitzen badu ezin duela proba osoa bere 
baliabideekin egin, dagokion zatia OSAKIDETZAko langile kualifikatuek egin ahal 
izango dute. 

Bi kasuetan, langile horiek ez dute OSATEKentzat lan egiten, eta, beraz, ez dago 
inolako lan- edo kontratu-harremanik bien artean. Horrek esan nahi du 
OSAKIDETZAren eskumen esklusiboa diren eta OSATEK erabat kanpo geratzen 
den jarduera profesionalen eta lan- eta ordainsari-baldintzen erantzukizunaren 
ikuspegitik. 

Fakturazioa III. eranskinean kasu horietarako ezarritako tarifen arabera egingo da. 

 

ZORTZIGARRENA. – FUNTSEN TRANSFERENTZIA 

 
8.1.- OSATEKek 2024. urterako aurreikusitako fakturazioaren %6ko funts finkoa edo 

aurrerakina jasoko du urtean, III. eranskineko 3.2. puntuaren arabera 3.000 
erresonantzia magnetikoko proba edo gehiago aurreikusten dituzten zerbitzu-
erakundeetatik.  

Ekitaldiaren amaieran ezereztuko da funts hori. 

8.2.- Aurreko 7.2 puntuan aurreikusitako salbuespenezko kasuetan, OSAKIDETZAk 
urteko bigarren aurrerakin bat eman ahal izango du, baina aurrerakin horren 
zenbatekoak ez du gaindituko 2024. urterako aurreikusitako fakturazioaren %5. 

Aurrerakin hori 2024ko uztailaren 1a baino lehen ezereztuko da. 

8.3.- Epe horiek alderdiek negoziatu ahal izango dituzte, baita fakturazioari, aurrerakinei, 
horien erregularizazioari eta hartutako ordainketa-betebeharrei buruzko beste 
edozein gorabehera ere. Kontingentzia horiek ez dute inola ere gaindituko 
aurrekontu-ekitaldiaren itxieraren denbora-muga. 

 

BEDERATZIGARRENA.- ZERBITZU ETA INSTALAZIO KOMUNAK BAIMENTZEA, 
INTEGRATZEA ETA ERABILTZEA 

9.1.- Zentro eta/edo zerbitzu berriak sortu edo daudenak aldatu aurretik, zentroak 
administrazio-baimenaren espedientea izapidetu beharko du, honako hauetan 
xedatutakoaren arabera: 31/2006 DEKRETUA, otsailaren 21ekoa, zentro, zerbitzu 
eta establezimendu sanitarioak baimentzeari buruzkoa; 209/2012 DEKRETUA, 
urriaren 16koa, zentro, zerbitzu eta establezimendu sanitarioak baimentzeari 
buruzko Dekretua aldatzen duena; eta 2013ko azaroaren 12ko AGINDUA, 
Osasuneko sailburuarena, kirurgia-jarduerak eta/edo barneratzerik gabeko 
prozedura diagnostiko eta/edo terapeutiko inbasiboak egiten dituzten zentro eta 
zerbitzu sanitarioei aplikatu beharreko eskakizun teknikoak arautzen dituena. 

9.2.- OSATEKek, kokatuta dagoen OSAKIDETZAko erakundeetan, bere jarduera 
garatzeko elkarren artean adostutako guneak eta instalazioak izango ditu. 
 

Kudeaketa-baliabideen erabilera efizientea izan dadin, erabaki da zerbitzu-
erakundeek hornidurak, farmazia eta zerbitzu orokorrak kudeatzeko barne-
prozedurak egokituko dituztela, OSATEKen bulegoetan dauden zentroak unitate 
eskatzaile gisa sartzeko. 

OSAKIDETZAko zerbitzu-erakundeen prozeduretan txertatze horrek erakunde 
bakoitzean kontratatzen diren ondasun edo zerbitzuei bakarrik egiten die 
erreferentzia, eta ez du inola ere ekarriko OSATEKentzat izaera espezifikoa duten 
ondasun edo zerbitzuak erostea. Beraz, akordio bat da, OSAKIDETZAren eta 
OSATEKen arteko sinergiak aprobetxatzea helburu duena baliabide komunen 
kudeaketan. 

Ondorio horietarako, OSATEKen eskaera oro dagokion kostu-zentro espezifikoan 
jasoko da, OSAKIDETZAk eskaera horiei erantzuteagatik izan duen kostua 
zehaztu eta dagokion ordaina eskatu ahal izateko. 

Oro har, OSAKIDETZAk sarbidea emango dio OSATEKi informatika- eta 
telekomunikazio-baliabideetara eta OSAKIDETZAren eremu korporatiboko 
aplikazio eta informazio-sistemetara (Historia Klinikoa, Osabide eta PACS 
sistema, kudeaketa-sistemak: Aldabide, Eskaera, eta abar), bai eta aplikagarriak 
diren beste guztietan ere (CAU, eguneratzeak, mantentze-lanak, handitzeak, eta 
abar), bai eta ezarritako edo ezarri beharreko beste aplikazio eta/edo zerbitzu eta 
sistema batzuetara ere, bere jarduera garatzeko erabilgarriak izan badaitezke, 
hitzarmen honen laugarren estipulazioan (4.2 eta 4.5) ezarritakoaren arabera. 

  

HAMARGARRENA. – INGURUMENAREN KUDEAKETA 

10.1.- OSATEKek, bere kudeaketan, kokatuta dagoen OSAKIDETZAko erakundeek 
ezarrita dituzten hondakinak kudeatzeko bitarteko guztiak erabili ahal izango ditu. 

OSATEKek bere jarduera garatzean sortzen dituen Euskal Autonomia Erkidegoko 
hondakin sanitarioen kudeaketari buruzko martxoaren 3ko 21/2015 DEKRETUAN 
jasotako hondakin sanitarioen kudeaketa eta tratamendua OSATEKen zerbitzu-
erakunde bakoitzaren Hondakin Sanitarioak Kudeatzeko Planetan integratuta 
geratzen dira, non OSATEK kokatuta dagoen. Horretarako, erakunde horiek, hala 
badagokio, hondakinak kudeatzeko planak aldatuko dituzte. 

 

HAMAIKAGARRENA.- GASTUAK PARTEKATZEA 

11.1.- OSATEKek bere gain hartuko ditu bederatzigarren eta hamargarren klausuletan 
jasotako prestazioen ondoriozko gastuak, III. eranskinean ezarritakoaren arabera. 

 

HAMABIGARRENA.- HITZARMENA EGUNERATZEKO PROZEDURA 

12.1.- Alderdiek erabaki honi egoki iritzitako aldaketak adostu ahal izango dituzte, 
indarrean dagoen araudia eta OSAKIDETZAren argibide orokorrak urratzen ez 
diren bitartean. 

12.2.- OSATEKek ekitaldian zehar egindako eskaintza eta jarduera kuantifikatuta, 
dokumentu hau sinatzen duten alderdiek, hala badagokio, I., II. eta III. eranskinen 
eduki partziala edo osoa berrikusi ahal izango dute. 

12.3.- Akordio honen betearazpenari eta kudeaketari buruzko aldaketak eranskin baten 
bidez formalizatuko dira. Eranskin horretan, kontratu-konpromisoen eguneratzea 
eta kontraprestazio ekonomikoa jasoko dira. 

HAMAHIRUGARRENA. – INDARRALDIA ETA BERRITZEA 

13.1.- Hitzarmen arauemaile hau, sinatzen den eguna edozein dela ere, 2024ko 
urtarrilaren 1etik aurrera egongo da indarrean. 

13.2.- Aurreikusitako epea amaitu baino gutxienez bi hilabete lehenago, alderdiek aho 
batez erabaki ahal izango dute hitzarmena urtero luzatzea, gehienez beste lau 
urtez, edo hitzarmena azkentzea. 

 

HAMALAUGARRENA. – ARBITRAJEA. 

14.1. - Estipulazioak eta hitzarmen arauemaile honetatik eratorritako beste alderdi 
batzuk interpretatzeari dagokionez, desadostasunak sortzen diren kasuetarako, 
sinatzen duten alderdiak Osasuneko sailburuaren arbitraje loteslearen mende 
jarriko dira. 

 
 
Aurreko guztiarekin ados daudela adierazteko, hitzarmen honen bi ale sinatzen dituzte. 
 
Vitoria-Gasteiz, 2024ko ekainaren 20a. 
 

 
OSAKIDETZAKO ZUZENDARI NAGUSIA 

 
 
 
 
 

Izpta.: Rosa Pérez Esquerdo 

 
OSATEK-EKO ZUZENDARI-KUDEATZAILEA 

 
 
 
 
 

sin.: Josu Xabier Llano Hernaiz 

I. eranskina.- Zerbitzu-zorroa 

ALDE BATETIK, ROSA PÉREZ ESQUERDO ANDREAK, OSAKIDETZAKO 
ZUZENDARI NAGUSIAK; ETA BESTETIK, JOSU XABIER LLANO HERNAIZ 
JAUNAK, OSATEK-EKO ZUZENDARI KUDEATZAILE GISA, HONAKO 
ZERBITZU-ZORRO HAU SINATU DUTE. 

 

ZERBITZU-ZORROA 

OSATEKek honako zerbitzu hauek emango ditu aipatzen diren zentroetako bakoitzean: 
 

Zentroa Zerbitzua Teknika 

Donostialdeko ESI Donostia UO 
Irudi bidezko 
diagnostikoa 

Erresonantzia 
magnetikoa 

Donostialdeko ESI, Amara Berri anbulatorioa 
Irudi bidezko 
diagnostikoa 

Erresonantzia 
magnetikoa 

Barrualde-Galdakao ESI, Galdakao-Usansolo 
Ospitalea 

Irudi bidezko 
diagnostikoa 

Erresonantzia 
magnetikoa 

Arabako ESI, Txagorritxu Ospitaleko egoitza 
Irudi bidezko 
diagnostikoa 

Erresonantzia 
magnetikoa 

Arabako ESI, Santiago Ospitaleko egoitza 
Irudi bidezko 
diagnostikoa 

Erresonantzia 
magnetikoa 

Uribe ESI, Urdulizko O. 
Irudi bidezko 
diagnostikoa 

Erresonantzia 
magnetikoa 

Bilbo-Basurtu ESI, Indautxuko anbulatorioa 
(Areilza doktorea) 

Irudi bidezko 
diagnostikoa 

Erresonantzia 
magnetikoa 

Bilbo-Basurtu ESI, Deustuko anbulatorioa 
Irudi bidezko 
diagnostikoa 

Erresonantzia 
magnetikoa 

Goierri-Urola Garaiko ESI, Zumarragako O. 
Irudi bidezko 
diagnostikoa 

Erresonantzia 
magnetikoa 

Debabarrena ESI, Eibarko O. 
Irudi bidezko 
diagnostikoa 

Erresonantzia 
magnetikoa 

 
 
Bestalde, OSATEKek bere eskumeneko asistentzia-eremuarekin lotutako irakaskuntza-
, ikerkuntza- eta etengabeko prestakuntza-jarduerak ere egiten ditu, bai bere egiturako 
langileentzat, bai OSAKIDETZAko beste egitura batzuetako langileentzat edo irudi 
bidezko diagnostikoarekin lotutako kolektiboetako langileentzat. 
 

MIAKETEN KATALOGOA 

EM miaketak hurrengo katalogoan deskribatzen dira, behar bezala kodifikatuta. 

Miaketatzat hartzen da jasotzea, baloratzea, zitatzea, prestatzea eta proba egitea, eta 
dagokion txosten medikoa egitea. 

Horiek gauzatzeko baliabide nabarmen handiagoak erabiltzea eskatzen duten jarduerak 
bereziki konplexuak izango dira eta osagarri ekonomiko bat izango dute. 

Kodea Esplorazioa 
Pisua 

(B/BI/H) 
Konplexutasuna 

71010 Garezurrekoa B  

71020 Turkiar aulkia/Hipofisia B  

71030 Atzeko hobia/Harkaitzak B  

71040 Garezur-oinarria/Garezur-pareak B  

71050 Orbita B  

72010 Cavuma B  

72020 Loki-barailetako giltzadura B  

72030 Parotidak B  

72040 Aho-orofaringeko barrunbea B  

72050 Aurpegi-masailekoa B  

72060 Lepoa B  

72070 Gaixotasun zerbiko-torazikoa/plexo-
brakiala 

B  

73010 Bizkarrezur zerbikala B  

73020 Bizkarrezurra B  

73030 Bizkarrezur lunbarra B  

73031 Sakro-koxia B  

73060 Sakro-iliakoak B  

74010 Toraxa B X 

74022 Bihotz morfologiko-funtzionala BI X 

74030 Bularra + besapeak B X 

74040 Bularreko biopsia BI X 

74051 Eskuineko besapea B  

74052 Ezkerreko besapea B  

74060 Bularrezurra/Klabikula B  

74070 Saihets-hezurrak/Bular-pareta B  

75010 Goiko sabelaldea B X 

75015 Karga ferrikoa edo koipe hepatikoa B  

75050 Kolangio-pankreatografia B  

75060 Giltzurruna B X 

75070 Giltzurrungaina B  

75080 Urografia-EM B X 

76030 Pelbisa muskulu-eskeletikoa B  

76040 Pelbisa genitala-gernua B X 

76050 Pelbis dinamikoa B X 

77011 Eskuineko besoa B  

77012 Ezkerreko besoa B  

77021 Eskuineko besaurrea B  

77022 Ezkerreko besaurrea B  

77031 Eskuineko sorbalda B  

77032 Ezkerreko sorbalda B  

77041 Eskuineko ukondoa B  

77042 Ezkerreko ukondoa B  

77051 Eskuineko eskumuturra B  

77052 Ezkerreko eskumuturra B  

77057 Eskuineko hatzak B  

77058 Ezkerreko hatzak B  

77061 Eskuineko aldaka B  

77062 Ezkerreko aldaka B  

77071 Eskuineko izterra B  

77072 Ezkerreko izterra B  

77081 Eskuineko hanka B  

77082 Ezkerreko hanka B  

77091 Eskuineko belauna B  

77092 Ezkerreko belauna B  

77101 Eskuineko orkatila B  

77102 Ezkerreko orkatila B  

77111 Eskuineko oina B  

77112 Ezkerreko oina B  

78010 Angio-zerebrala B X 

78020 Angio-enbor aortagianekoak B X 

78030 Angio-aorta torazikoa B X 

78040 Angio-birikak B X 

78050 Angio-aorta-iliakoak B X 

78060 Angio-abdominala B X 

78071 Angio-eskuineko goiko gorputz-
adarra 

B X 

78072 Angio-ezkerreko goiko gorputz-
adarra 

B X 

78080 Beheko gorputz-adarrak B X 

78090 Angio-giltzurrunetako arteriak B X 

78100 Angio-lepoko zainak B X 

78110 Angio-Beh. kaba zaina. Giltz. zain. 
Iliako. 

B X 

78120 Angio-porta sistema B X 

78130 Angio-orno-muinak B X 

78140 Angio-bidegurutze zerbiko-torazikoa B X 

78150 Angio Lepoa + Goiko kaba zaina B X 

79011 Gorputz osoa H  

79012 Neuro EM funtzionala, traktografia BI X 

79023 EM prostata B X 

79024 Kontrastedun EM prostata BI X 

79016 Fetuaren EM H  

79018 Estresaren EM kardioa BI X 

79020 Osoa-EM kolonoa BI X 

79021 EM artroa B  

 

Prozedura teknikoak   

Perfusioa eta postprozesatzea  X 

Espektroskopia  X 

Protesi muskoeskeletikoaren azterketa  X 

 

BESTE MIAKETA BATZUK 

Katalogoan sartu gabeko beste miaketa edo proba batzuk eskatzen badira, OSATEKek 
proba horien aurrekontua egingo du, zentro eskatzaileak onar ditzan. 
 
Aurreko guztiarekin ados daudela adierazteko, hitzarmen arauemailearen eranskin 
honen bi ale sinatzen dituzte. 

Vitoria-Gasteiz, 2024ko ekainaren 20a. 
 

 
OSAKIDETZAKO ZUZENDARI NAGUSIA 

 
 
 
 
 
 

Izpta.: Rosa Pérez Esquerdo 

 
OSATEK-EKO ZUZENDARI-KUDEATZAILEA 

 
 
 
 
 
 

sin.: Josu Xabier Llano Hernaiz 

II. eranskina.- Asistentziaren 

kalitatea 

ALDE BATETIK, ROSA PÉREZ ESQUERDO ANDREAK, OSAKIDETZAKO 
ZUZENDARI NAGUSIAK; ETA BESTETIK, JOSU XABIER LLANO HERNAIZ 
JAUNAK, OSATEK-EKO ZUZENDARI KUDEATZAILE GISA, HONAKO 
ASISTENTZIA-KALITATEARI BURUZKO ERANSKIN HAU SINATU DUTE. 

 
 
 

EMANDAKO ZERBITZUEN KALITATEA EBALUATZEA: 

 
OSAKIDETZA-Euskal Osasun Zerbitzuak edozein unetan ebaluatu ahal izango du 
adierazle eta parametro hauen betetze-maila: 
 

 
1.- Zerbitzuarekiko gogobetetze-adierazleak 

 
• Erreklamazio-kopurua/paziente-erabiltzaile kopurua.  

 

  
< %0,05 

 

 
2.- Itxarote-denboren adierazleak: 

 
• Batez besteko atzerapena (*) ospitaleratutako pazienteetan esplotazioa egiteko: < 

24 ordu. 
 

• (*) OSATEKekin zerikusirik ez duten arrazoiengatik errezitatutako paziente eta 
kontrolak baztertzen dira paziente anbulatorioetan, haien indikazio-eskaera 
jasotzen denetik: 

Lehentasunez: < 8 lanegun 
Arrunta: < 30 egun   

 
• Gehieneko epea, miaketa egiten denetik “txosten klinikoa” eskura jarri arte: 

Anbulatorio-txostenak:  

Zentroa anbulatorioa bada: 7 egun baino gutxiago, %90  
Zentroa ospitalea bada: 7 egun baino gutxiago, %85  

Ospitaleratutakoen txostenak: 72 ordu baino gutxiago, %100  
 

 
3.- “Itxarote-denboren” betetze-adierazleak 

 

• Betetze-maila orokorra 

  

>  %95 

4.- Baimen informatua emateko prozeduraren kalitate-adierazleak 

 
• Arriskuko gisa definitu direnen baimen informatuko protokolo 

espezifikoarekin egindako tekniken eta esku-hartzeen ehunekoa (4.3 
estipulazioa). 

 

  
%100 

 
 

OSAKIDETZAk, halaber, deribatzen zaizkion erabiltzaileen espedientearen betetze-
maila eta kalitatea ebaluatu ahal izango ditu, baita emandako txosten klinikoa ere. 
 
Horregatik, horri buruz beharrezkotzat jotzen duen informazioa eskatu ahal izango dio 
OSATEKi. 
 
Azterlan horiek egiteko eskatzen diren datuak Euskal Autonomia Erkidegoko Estatistikari 
buruzko 4/1986 Legean, Datu Pertsonalak Babesteko eta Eskubide Digitalak 
Bermatzeko abenduaren 5eko 3/2018 Lege Organikoan (DPBEDBLO) eta DBEOn 
ezarritakoaren babespean egongo dira. 
 
Aurreko guztiarekin ados daudela adierazteko, hitzarmen arauemailearen eranskin 
honen bi ale sinatzen dituzte. 
 
 
 
 
Vitoria-Gasteiz, 2024ko ekainaren 20a. 
 

 
OSAKIDETZAKO ZUZENDARI NAGUSIA 

 
 
 
 
 
 

Izpta.: Rosa Pérez Esquerdo 

 
OSATEK-EKO ZUZENDARI-KUDEATZAILEA 

 
 
 
 
 
 

sin.: Josu Xabier Llano Hernaiz 

III. eranskina.- Finantzaketa 

ALDE BATETIK, ROSA PÉREZ ESQUERDOK, OSAKIDETZAKO ZUZENDARI 
NAGUSIAK; ETA BESTETIK, JOSU XABIER LLANO HERNAIZ JAUNAK, OSATEK-
EKO ZUZENDARI KUDEATZAILE GISA, HONAKO FINANTZAKETA-HITZARMEN 
HAU SINATU DUTE. 
 

1.- URTEKO ZENBATEKOA 

Fakturazioaren guztizko bolumena egindako proba bakoitzaren zenbateko unitarioen eta 
egindako proba kopuruaren arteko biderketa izango da, hurrengo atalean zehazten den 
bezala. 

Deskribatutako jarduerak eta zerbitzuek barne hartzen duten finantzaketa 28.945.623 €-
koa da 2024. urterako (hogeita bost milioi ehun eta hogeita hamazazpi mila eta laurogei 
euro). 

Zenbateko hori OSATEKek 3.1. puntuan (Jarduera eta finantzaketa orokorra) jasotako 
prestazio eta tarifengatik egindako fakturazioari dagokio, eta, beraz, ez du jasotzen 4. 
puntuan (Gastuen konpentsazioa) jasotako gastu-konpentsazioagatiko fakturazioaren 
murrizketa. 

Produktu-lerroetakoren batean zerbitzu-premia handiagoa kontratatu behar bada, beste 
negoziazio batean egokituko da, eta hasieran adostutako prezioak aldatu ahal izango 
dira, alderdien artean negoziatuta. 

 

2.- FAKTURAZIOA 
 

2.1. Tarifak 
 

OSATEKek zerbitzu sanitarioetako erakunde bakoitzari bere zerbitzu 
asistentzialak fakturatuko dizkio, honako tarifa-taula honen arabera: 
 

Proba-mota 
Prezioa 

txostenarekin  

Txostenik gabeko 
prezioa (1)  

EM miaketa sinplea 107 €  80 € 

EM miaketa bikoitza 209 €  155 € 

EM miaketa hirukoitza 250 €  169 € 

 

Plus gehigarria 
Prezioa 

txostenarekin  

Txostenik gabeko 
prezioa (1)  

Konplexutasun-plusa 264,00 €   238 € (2)  

Anestesia-plusa 90 € 

Kontraste-plusa (EM) 24 € 

Bularra markatzeagatiko 
plusa 

668 € 

 

1 Baldin eta OSATEKek erabakitzen badu ezin duela zerbitzu osoa bere baliabideekin egin. 
2 Miaketa sinplea edo bikoitza eginez gero. 

OSATEKek, OSAKIDETZAko ospitale-zerbitzu batek eskatuta, osasun-materialak 
edo farmazia-produktu oso zehatzak edo salbuespenezkoak erabiltzea eskatzen 
duten miaketak egin behar baditu, eta horiek aurreko taulan zehaztutako plusetan 
sartuta ez badaude, produktu horiek erabiltzearen ondoriozko gastua miaketa hori 
eskatu zuen ospitale-zerbitzuari egotziko zaio. 
 

3.- JARDUERA ETA AURREIKUSITAKO FINANTZAKETA 

3.1. Jarduera eta finantzaketa orokorra:  

Prestazioa 
2024ko 
jarduera  

Prezioa 
2024ko 

zenbatekoa 

EM miaketa sinplea txostenarekin 90.426 107 € 9.675.582 €  

EM miaketa sinplea txostenik gabe 3.717 80 € 297.360 €  

EM miaketa bikoitza txostenarekin 28.365 209 € 5.928.285 €  

EM miaketa bikoitza txostenik gabe 810 155 € 125.550 €  

EM miaketa hirukoitza 
txostenarekin 6.663 250 € 1.665.750 €  

EM miaketa hirukoitza txostenik 
gabe 222 169 € 37.518 €  

EM, guztira 130.203  17.730.045 €  

Kontrastedun EM esplorazio-plusa 40.787 24 €  978.888 €  

EM miaketa plusa, anestesiarekin 556 90 €  50.040 €  

EM esplorazio-plusa 
konplexutasunarekin 37.769 264 €  9.971.016 €  

EM esplorazio-plusa 
konplexutasunarekin inf. gabe 645 238 € 153.510 € 

Bularra markatzeagatiko plusa 93 668 €  62.124 €  

Orokorra, guztira     28.945.623 €  

 

3.2. EM eskaria zerbitzu-erakundeen arabera. 

Jarduera hori hilero egingo da, proportzioan, OSATEKek dagokion zerbitzu-
erakunde sanitarioarekin berariazko akordioak egin ezean. 

Antolaketa Paziente kop. EM 

ARABAKO ESI 24.362 

DEBAGOIENEKO ESI 164 

ARABAKO ERRIOXAKO ESI 138 

ESI: DONOSTIALDEA 30.878 

BIDASOAKO ESI 148 

GOIERRI-GOIKOA ESI 8.005 

DEBABARRENEKO ESI 6.037 

ESI: URIBE 10.850 

BILBO-BASURTU ESI 9.374 

BARRUALDE-GALDAKAO ESI 17.600 

BARAKALDO-SESTAO ESI 6.672 

ESI: EZKER ENKART 
GURUTZETA 

15.975 

  130.203 

4.- GASTUAK PARTEKATZEA 
 

OSATEKek bere gain hartuko ditu OSATEK kokatuta dagoen zerbitzu-erakundeetan 
OSAKIDETZAk baliabideak eskura jartzearen ondorioz sortutako zuzeneko eta 
zeharkako kostu guztiak. 

Zuzeneko kostuak 

OSATEKek kostu zuzenei dagokienez ordaindu beharreko zenbatekoa erakunde 
bakoitzean 9.2. puntuan jasotakoaren arabera egindako eskaerei erantzuteko erakunde 
bakoitzari esleitutako kostu-zentroari dagokiona izango da, bai hornikuntzen arloan, bai 
farmazian, bai zerbitzu orokorretan. 

Gastu zuzenen konpentsazioa OSATEKek egingo du hilero, eta dagokion aldiaren 
hurrengo hilaren bigarren hamabostaldian zerbitzu-erakunde bakoitzak egindako gastu 
errealari buruz aurkezten duen informazioa izango du euskarri. 

Informazio horretan, kostu-zentroan erregistratu diren partiden xehetasuna jasoko da, 
materialaren, kontabilitate-kontuaren eta dataren arabera, eta zuzendaritza 
ekonomikoak sinatuko du. 

Egindako gastua konpentsatzeko ordainketa-epea 30 egunekoa izango da, euskarri-
dokumentazioa jasotzen denetik zenbatzen hasita. 

 

Zeharkako kostuak 

Hitzarmen honen bederatzigarren eta hamargarren klausuletan jasotako prestazioek 
sortutako gastuak direla-eta, eta honako hauei dagozkien zeharkako kostuei 
dagokienez: energia, garbiketa, segurtasuna, mantentze-lanak eta konponketak, 
komunikazioak eta gainerako gastuak (garbitegia, hondakinak, ura, egitura, etab.), 
zuzeneko kostu gisa konpentsatu ez direnak, honela egotziko dira: 

OSATEKek honako zenbateko finko hauen arabera egingo du konpentsazioa 
(ondorengo akordioetan berrikusi ahal izango dira): 

Gizartea Antolaketa 
2024ko 

zenbatekoa 

OS00 ZUZENDARITZA NAGUSIA 195.298 

OS10 ARABAKO ESI 56.574 

OS30 ESI: DONOSTIALDEA 85.720 

OS36 
GOIERRI-UROLA GARAIKO 
ESI 

9.060 

OS37 DEBABARRENEKO ESI 44.224 

OS44 ESI: URIBE 100.011 

OS62 BILBO-BASURTU ESI 47.565 

OS63 BARRUALDE-GALDAKAO ESI 124.966 

Guztira 663.418 

 
 
 
 
 
 
 
Aurreko guztiarekin ados daudela adierazteko, hitzarmenaren eranskin honen bi ale 
sinatzen dituzte. 
 
 
Vitoria-Gasteiz, 2024ko ekainaren 20a. 
 

OSAKIDETZAKO ZUZENDARI NAGUSIA 
 
 
 
 
 

Izpta.: Rosa Pérez Esquerdo 

OSATEK-EKO ZUZENDARI-KUDEATZAILEA 
 
 
 
 
 

sin.: Josu Xabier Llano Hernaiz 

IV. eranskina.- OSATEKek ezarri 
beharreko segurtasun-neurriak 

ALDE BATETIK, MARÍA ROSA PÉREZ ESQUERDO ANDREAK, OSAKIDETZAKO 
ZUZENDARI NAGUSIAK; ETA BESTETIK, JOSU XABIER LLANO HERNAIZ 
JAUNAK, OSATEK-EKO ZUZENDARI KUDEATZAILE GISA, ERABAKI DUTE DATU 
PERTSONALAK BABESTEKO AKORDIO HAU SINATZEA, OSATEK, S.A.-K 
EZARRI BEHARREKO SEGURTASUN-NEURRIEI BURUZKOA, OSAKIDETZAK 
AGINDUTAKO ZERBITZUAK EMATEKO BITARTEKO PROPIOAK ERABILTZEN 
DITUENEAN. 

 
 

OSATEK-EK EZARRI BEHARREKO SEGURTASUN-NEURRIAK 

OSATEKek dokumentu honen xede diren zerbitzuak emateko ezarri eta aplikatu behar 

dituen segurtasun-neurriak taula honetan adierazten dira, eta, nolanahi ere, honako 

hauetarako mekanismoak ezarri beharko ditu: 

 

a) Tratamendu-sistemen eta -zerbitzuen konfidentzialtasun, osotasun, 

erabilgarritasun eta erresilientzia iraunkorra bermatzea. 

b) Gorabehera fisiko edo teknikorik izanez gero, datu pertsonalak berriro 

erabilgarri eta irispidean azkar jartzea. 

c) Tratamenduen segurtasuna bermatzeko ezarritako neurri tekniko eta 

antolakuntzakoen eraginkortasuna erregulartasunez egiaztatu, ebaluatu eta 

baloratzea. 

d) Datu pertsonalak seudonimizatzea eta zifratzea, hala badagokio. 

SEGURTASUN-NEURRIAK 

Segurtasuneko 
barne-araudia 

- Datu pertsonalak babestearen arloan indarrean dagoen 
segurtasun-araudiarekin bat datozen neurri teknikoak eta 
antolakuntzakoak biltzea. Neurri horiek nahitaez bete 
beharko dituzte informazio-sistemetara sarbidea duten 
langileek. 

- Edukia, indarrean dagoen araudiak eskatzen duenaren 
arabera. 

- Araudia eta antolamendua eguneratuta eduki behar dira. 

- Dokumentua betetzeari buruzko aldizkako kontrolak. 

Langileak 
- Argi eta garbi definitutako eta dokumentatutako funtzioak eta 

betebeharrak. 

- Eragiten dieten arauak eta arauak ez betetzearen ondorioak 
langileen artean zabaltzea. 

SEGURTASUN-NEURRIAK 

Gorabeheren 
erregistroa 

- Erregistratu gorabehera mota, noiz gertatu edo, hala 
badagokio, detektatu den, nork jakinarazi duen, nori 
jakinarazi zaion, zer ondorio izan dituen eta zer neurri 
zuzentzaile aplikatu diren. 

- Datuak berreskuratzeko prozedurak egin izana, nork egin 
duen, berreskuratutako datuak eta, hala badagokio, eskuz 
grabatutako datuak erregistratzea. 

- Tratamenduaren arduradunaren idatzizko baimena datuak 
berreskuratzeko prozedurak gauzatzeko. 

Sarbide-kontrola 
- Erabiltzaile bakoitza bere eginkizunak betetzeko behar dituen 

datu eta baliabideetara baino ez da sartuko. 

- Erabiltzaileen zerrenda eguneratua, erabiltzaile-profilak eta 
baimendutako sarbideak. 

- Mekanismoak egongo dira erabiltzaile batek baimendutakoez 
bestelako eskubideak dituzten baliabideetara sartzea 
saihesteko, eta baimendutako langileek soilik kudeatzeko 
sarbide-baimenak. 

- Informazio-sistemak dauden lokaletara fisikoki sartzeko 
kontrola, segurtasuneko barne-araudian baimendutako 
langileak bakarrik sartzeko. 

Euskarriak eta 
dokumentuak 
kudeatzea 

- Biltzen duten informazio mota identifikatzeko. 

- Inbentarioa. 

- Biltegiratzea, langile baimendunentzat sarrera mugatuarekin. 

- Tratamenduaren arduradunak irteerak baimentzea (posta 
elektronikoz ere bai), eta garraiatzeko eta botatzeko neurriak. 

- Euskarrien sarrera- eta irteera-erregistroa: dokumentu edo 
euskarri mota, data eta ordua, igorlea/hartzailea, informazio 
mota, bidalketa mota, jasotzeko/entregatzeko baimendutako 
arduraduna. 

AUTOMATIZATUAK BAKARRIK 

- Etiketa konfidentzialen sistema. 

- Euskarrien banaketan datuak zifratzea. 

- Instalazioetatik kanpoko gailu eramangarrietan informazioa 
zifratzea. 

SEGURTASUN-NEURRIAK 

Identifikazioa eta 
autentifikazioa 

AUTOMATIZATUAK BAKARRIK 

- Identifikazio eta autentifikazio pertsonalizatua. 

- Pasahitzak esleitzeko eta banatzeko prozedura, 
konfidentzialtasuna eta osotasuna bermatzeko, bai eta 

pasahitzak aldatzeko maiztasuna ere (urte 1). 

- Pasahitzak modu ulertezinean biltegiratzea. 

- Baimenik gabe sartzeko saiakera errepikatuen muga. 

Telekomunikazioak AUTOMATIZATUAK BAKARRIK 

- Datu pertsonalen transmisio zifratua, sare publikoen edo 
komunikazio elektronikoen hari gabeko sareen bidez. 

Artxibatzeko 
irizpideak 

AUTOMATIZATU GABEAK BAKARRIK 

- Dokumentuak artxibatzea haien kontsulta eta lokalizazioa 
errazten duten irizpideen arabera, interesdunen eskubideak 
baliatzen direla bermatzeko. 

Biltegiratzea AUTOMATIZATU GABEAK BAKARRIK 

- Irekitzea oztopatzen duten mekanismoak dituzten 
biltegiratze-gailuak. 

- Giltzadun ateen edo antzeko gailuen bidez babestutako 
sarbidea duten eremuetan dokumentuak biltegiratzeko 
elementuak. 

- Eremu itxiak, dokumentuetarako irispiderik behar ez denean. 

Euskarrien zaintza AUTOMATIZATU GABEAK BAKARRIK 

- Dokumentuak berrikusten edo izapidetzen diren bitartean, 
haien ardura duen pertsonak zaindu egin beharko ditu, 
baimenik gabeko sarbiderik egon ez dadin. 

 

Gainera, eta kasu guztietan: 

o Telekomunikazio-sareen bidezko sarbideek tokiko sarbideen pareko 

segurtasun-maila bermatu beharko dute. 

o Tratamenduaren arduradunak aldez aurretik baimendu beharko du datuak 

gailu eramangarrietan biltegiratzea edo tratamenduaren arduradunaren edo 

eragilearen lokaletatik kanpo tratatzea, horretarako erregistro batean jaso 

beharko da eta datuen segurtasuna bermatu beharko da. 

o Dokumentuen aldi baterako fitxategiek edo lan-kopiek datuen segurtasuna 

bermatu beharko dute, eta beharrezkoak ez direnean ezabatuko dira. 

o Barneko segurtasun-araudia: tratamendu-eragile gisa tratatzen diren 

tratamenduak eta tratamenduaren arduraduna identifikatzea, 

tratamenduaren arduradunaren eta eragilearen arteko harremana arautzen 

duen dokumentua berariaz aipatuta. 

